
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республика мутасын экология боксянь канмусянь дінму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2012 во моз тӧлысь 10 лунся 340 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын экология боксянь канмусянь дінму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2012 во моз тӧлысь 10 лунся 340 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар 

2015 вося кӧч тӧлысь 23 лун

413 №
        Коми Республикаса Веськӧдлан котырлӧн

2015 вося кӧч тӧлысь 23 лунся 413 №-а шуӧм дорӧ

СОДТӦД

«Коми Республика мутасын экология боксянь канмусянь дінму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2012 во моз тӧлысь 10 лунся 340 №-а шуӧмӧ пыртӧм
ВЕЖСЬӦМЪЯС
1. «Коми Республика мутасын экология боксянь канмусянь дінму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2012 во моз тӧлысь 10 лунся 340 №-а шуӧмын: 
Коми Республика мутасын экология боксянь канмусянь дінму дӧзьӧр збыльмӧдан пӧрадокын, мый вынсьӧдӧма шуӧмӧн (содтӧд): 
1) 1 пунктын:

а) 4 пунктулын «дінму тӧдчанлуна торйӧн ёна видзан вӧр-ва мутасъяс видзан да найӧ вӧдитчан юкӧнын канмусянь дінму дӧзьӧр.» кывъяс вежны «дінму тӧдчанлуна торйӧн ёна видзан вӧр-ва мутасъяс видзан да найӧ вӧдитчан юкӧнын канмусянь дінму дӧзьӧр;» кывъясӧн;  

б)  содтыны татшӧм сюрӧса 5 пунктув:

«5) овмӧс да мукӧд мога объектъяс вылын, кутшӧмъяс бӧрся колӧ экология боксянь канмусянь дінму дӧзьӧр, озон бырӧдысь веществоясӧн вӧдитчан корӧмъясӧ кутчысьӧм бӧрся канмусянь дінму дӧзьӧр.»;  

2) 5 пункт гижны тадзи:

«5. Юридическӧй кывкутысьяс, ас вылӧ уджалысьяс серти, кодъяс дырйи ӧтув уджалӧны индӧм йӧзкӧд, прӧверкаяс, планӧвӧй (рейдӧвӧй) видзӧдӧмъяс, видлалӧмъяс нуӧдӧ дӧзьӧр нуӧдан орган «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь» Федеральнӧй оланпас серти компетенцияын.»;

3) содтыны татшӧм сюрӧса 51 пунктув:

«51. Граждана серти канмусянь дінму дӧзьӧр збыльмӧдсьӧ планысь ӧтдор прӧверкаяс да планӧвӧй (рейдӧвӧй) видзӧдӧмъяс (видлалӧмъяс) котыртӧмӧн да нуӧдӧмӧн. 

Граждана серти планысь ӧтдор прӧверка нуӧдӧм вылӧ помкаясыс сыын, мый: 

1) кольӧ гражданинӧн быть колана корӧмъяссӧ казялӧм торкӧм бырӧдӧм йылысь водзынджык сетӧм предписание збыльмӧдан кадколаст;

2) дӧзьӧр нуӧдысь органӧ воӧны гражданасянь шыӧдчӧмъяс да корӧмъяс, сы лыдын ас вылӧ уджалысьяссянь, юридическӧй кывкутысьяссянь, канму власьт органъяслӧн, меставывса асвеськӧдлан органъяссянь, йӧзӧс юӧртан средствоясысь юӧр татшӧм фактъяс йылысь: 

а) гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культурнӧй наследие объектъяслы (история да культура памятникъяслы) лёктор вӧчӧмын, канмулӧн безопасносьтлы грӧз, а сідзжӧ природнӧй да техногеннӧй сяма виччысьтӧм лоӧмторъяс грӧз артмӧм;

б) гражданалӧн олӧмлы, дзоньвидзалунлы лёктор, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культурнӧй наследие объектъяслы (история да культура памятникъяслы) лёктор, канмулӧн безопасносьтлы лёктор вӧчӧм, а сідзжӧ природнӧй да техногеннӧй сяма виччысьтӧм лоӧмторъяс артмӧм;

3) Дӧзьӧр нуӧдысь органса юрнуӧдысьлӧн тшӧктӧд, кутшӧмӧс йӧзӧдӧма Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс серти да прокуратура органъясӧ воӧм материалъяс да шыӧдчӧмъяс подув вылын оланпасъяс олӧмӧ пӧртӧм бӧрся дӧзьӧр серти планысь ӧтдор прӧверка нуӧдӧм йылысь прокурорлӧн корӧм подув вылын.»;

4) 6 пунктын:

а) 1 да 2 пунктувъяс гижны тадзи: 

«1) юридическӧй кывкутысьяслӧн, ас вылӧ уджалысьяслӧн документъясысь тӧдмӧг прӧверитӧм, кутшӧмъяс урчитӧны налысь котыртан-инӧда форма, инӧдъяс да уджмогъяс, а сідзжӧ документъяс прӧверитӧм, кутшӧмъяс колӧны юридическӧй кывкутысьлысь, ас вылӧ уджалысьлысь, гражданинлысь удж вӧчӧм дырйи да йитчӧмаӧсь быть колана корӧмъяссӧ наӧн збыльмӧдӧмкӧд; 

2) юридическӧй кывкутысь уджалысьяслӧн, ас вылӧ уджалысьяслӧн быть колана корӧмъяслы лӧсялӧмсӧ, юридическӧй кывкутысьясӧн, ас вылӧ уджалысьясӧн, гражданаӧн удж нуӧдігӧн вӧдитчан мутасъяслӧн, зданиеяслӧн, стрӧйбаяслӧн, сооружениеяслӧн, жыръяслӧн, оборудованиелӧн, подобнӧй объектъяслӧн, транспорт средствояслӧн состояниесӧ прӧверитӧм да быть колана корӧмъяс збыльмӧдӧм серти наӧн примитӧм мераяс;»;

б) 3 пунктулын «гӧгӧртас» кыв вежны «вӧр-ва» кывйӧн; 

5) содтыны татшӧм сюрӧса 61 пункт:

«61. Котыртны да нуӧдны торйӧн ёна видзан вӧр-ва мутасъяс, вӧр участокъяс, му участокъяс, ю-ты веркӧсъяс серти, кутшӧмъясӧс колӧ видзны канмусянь дінму дӧзьӧр улын да кӧні юридическӧй кывкутысьяс, ас вылӧ уджалысьяс, граждана нуӧдӧны овмӧс да вӧчӧны мукӧд удж, планӧвӧй (рейдӧвӧй) видзӧдӧмъяс, видлалӧмъяс планӧвӧй (рейдӧвӧй) заданиеяс подув вылын.»;

6) 7 пунктӧ содтыны татшӧм сюрӧса мӧд абзац: 

«Граждана серти планысь ӧтдор прӧверкаяс котыртӧм да нуӧдӧм дырйи дӧзьӧр нуӧдысь органлӧн административнӧй процедураяслысь да административнӧй вӧчӧмторъяслысь кадколастъяс, сьӧрсьӧн-бӧрсьӧн мунанног, пӧрадок урчитсьӧны канмусянь дінму дӧзьӧр нуӧдан административнӧй уджаланартӧн, кутшӧмӧс лӧсьӧдӧ да вынсьӧдӧ урчитӧм пӧрадок серти Министерство тайӧ Пӧрадоклысь положениеяс тӧд вылын кутӧмӧн.»;

7) 8 пунктын:

а) 1 пунктув гижны тадзи:

«1) планӧвӧй (рейдӧвӧй) заданиеяс подув вылын торйӧн ёна видзан вӧр-ва мутасъяс, вӧр участокъяс, му участокъяс, ю-ты веркӧсъяс серти планӧвӧй (рейдӧвӧй) видзӧдӧмъяс, видлалӧмъяс котыртӧм да нуӧдӧм отсӧгӧн, кутшӧмъяс дырйи оз уджавны ӧтув юридическӧй кывкутысьяскӧд, ас вылӧ уджалысьяскӧд;»; 

б) 2 пунктулын «видзӧдан да дӧзьӧра нуӧдан рейдӧвӧй мероприятиеяс» кывъяс вежны «планӧвӧй (рейдӧвӧй) видзӧдӧмъяс, видлалӧмъяс» кывъясӧн; 

8) 9 пункт гижны тадзи:

«9. Планӧвӧй (рейдӧвӧй) заданиеяс оформитан пӧрадок вынсьӧдсьӧ Коми Республикаса вӧр-ва да гӧгӧртас видзан министерстволӧн тшӧктӧдӧн да йӧзӧдсьӧ сылӧн официальнӧй сайтын вынсьӧдан лунсянь 10 уджалан лун чӧжӧн. 

Планӧвӧй (рейдӧвӧй) видзӧдӧмъяс, видлалӧмъяс нуӧдӧм дырйи кӧ аддзӧмаӧсь быть колана корӧмъяс торкӧм, дӧзьӧр нуӧдысь органса чина йӧз асланыс компетенцияын примитӧны мераяс татшӧм торкӧмъяс дугӧдӧм серти, а сідзжӧ гижӧмӧн юӧртӧны дӧзьӧр нуӧдысь органса юрнуӧдысьлы (юрнуӧдысьӧс вежысьлы) аддзӧм торкӧмъяс йылысь тӧдмӧгъяс сы могысь, медым примитны юридическӧй кывкутысь, ас вылӧ уджалысь серти планысь ӧтдор прӧверка индӧм йылысь помшуӧм «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь» Федеральнӧй оланпаслӧн 10 статьяса 2 юкӧнлӧн 2 пунктын индӧм подувъяс серти, а сідзжӧ тайӧ Пӧрадоклӧн 51 пунктын индӧм подувъяс серти.»;

9) 10 пунктын  «видзӧдан да дӧзьӧр нуӧдан рейдӧвӧй мероприятиеяс» кывъяс лӧсялана вежлӧгын вежны «планӧвӧй (рейдӧвӧй) видзӧдӧмъяс, видлалӧмъяс» кывъясӧн лӧсялана вежлӧгын;

10) 13 пунктын:

а) медводдза абзацын «ас вылӧ уджалысьяс» кывъяс бӧрын содтыны «, граждана» кывъяс;

б) 5-7 пунктувъяс гижны тадзи: 

«5) оз ков кутны юрнуӧдысьӧс, мукӧд чина йӧзӧс либӧ юридическӧй кывкутысьӧн уполномочитӧм петкӧдлысьӧс, ас вылӧ уджалысьӧс, гражданинӧс, наӧн уполномочитӧм петкӧдлысьясӧс лоны прӧверка нуӧдігӧн да сетны юалӧмъяс серти гӧгӧрвоӧдӧмъяс, кутшӧмъяс йитчӧмаӧсь прӧвеританторкӧд; 

6) сетны юрнуӧдысьлы, мукӧд чина йӧзлы либӧ юридическӧй кывкутысьӧн уполномочитӧм петкӧдлысьлы, ас вылӧ уджалысьлы, гражданинлы, наӧн уполномочитӧм петкӧдлысьяслы, кодъяс эмӧсь прӧверка дырйи, юӧр да документъяс, кутшӧмъяс йитчӧмаӧсь прӧвеританторкӧд; 

7) тӧдмӧдны веськӧдлысьӧс, мукӧд чина йӧзӧс либӧ юридическӧй кывкутысьӧс уполномочитӧм петкӧдлысьӧс, ас вылӧ уджалысьӧс, гражданинӧс, наӧн уполномочитӧм петкӧдлысьясӧс прӧверка кывкӧртӧдъясӧн;»;

в) 10 пунктулын «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь федеральнӧй оланпасӧн» кывъяс бӧрын содтыны «да канмусянь дінму дӧзьӧр нуӧдан административнӧй уджаланартӧн» кывъяс;

г) 12 пунктув гижны тадзи:

«12) ветлӧмӧн прӧверитӧм нуӧдӧм водзын юрнуӧдысьлӧн, мукӧд чина йӧзлӧн либӧ юридическӧй кывкутысьӧс уполномочитӧм петкӧдлысьлӧн, ас вылӧ уджалысьлӧн, гражданинлӧн, наӧн уполномочитӧм петкӧдлысьяслӧн корӧм серти тӧдмӧдны найӧс административнӧй уджаланартса положениеясӧн, кутшӧмъяс серти мунӧ прӧверка;»;

д) 16 пунктув гижны тадзи:

«16) прӧверка нуӧдігӧн кӧ казялӧма, мый юридическӧй кывкутысьлӧн, сылӧн филиаллӧн, представительстволӧн, тэчас юкӧдувлӧн, ас вылӧ уджалысьлӧн, гражданинлӧн удж, наӧн керкаяс, стрӧйбаяс, сооружениеяс, жыръяс, оборудование, подобнӧй объектъяс, транспорт средствояс уджӧдӧм, наӧн вӧчӧм да вузалӧм вузӧс (вӧчӧм уджъяс, сетӧм услугаяс) вермӧны веськӧда вайны лёктор гӧгӧртаслы, артмӧдны природнӧй да техногеннӧй сяма виччысьтӧм лоӧмторъяс либӧ татшӧм лёкторсӧ вӧчӧма, дӧзьӧр нуӧдысь органлы колӧ  пырысь-пыр (индӧм лоӧмторъяс тӧдмалӧмсянь 24 часысь абу сёрджык) примитны урчитӧм пӧрадок серти индӧм йӧзӧн лёктор вӧчны позьтӧмлун серти либӧ сійӧс, юридическӧй кывкутысьлысь, сылӧн филиаллысь, представительстволысь, тэчас юкӧдувлысь, ас вылӧ уджалысьлысь уджсӧ недыр кад кежлӧ дугӧдлытӧдз пӧрадок серти, мый урчитӧма административнӧй инӧд торкалӧмъяс йылысь Россия Федерацияса кодексӧн, вузалӧмсьыс прӧдукция бергӧдтӧдз серти сійӧс вӧчӧмсӧ дугӧдӧм мераяс, кутшӧм вермӧ вайны лёктор гӧгӧртаслы, да став позяна ногӧн юӧртны гражданалы, а сідзжӧ юридическӧй кывкутысьяслы, ас вылӧ уджалысьяслы лёктор грӧзитӧм да сыысь видзчысьӧм йылысь юӧр.»;

е) 17 пунктув киритны;

11) 14 пункт гижны тадзи:

«14. Канмусянь дінму дӧзьӧр серти мероприятиеяс нуӧдӧм кежлӧ корӧны экспертъясӧс, кутшӧмъяс аттестуйтӧмаӧсь Россия Федерацияса Веськӧдлан котырӧн урчитӧм пӧрадок серти, да экспертнӧй организацияясӧс, кутшӧмъяс аккредитуйтӧмаӧсь аккредитация нуӧдан национальнӧй тэчасын аккредитация йылысь Россия Федерацияса оланпастэчас серти. 

Экспертъяслысь да экспертнӧй организацияяслысь могмӧсъяс мынтӧм, а сідзжӧ дӧзьӧр нуӧдӧм серти мероприятиеясӧ пырӧдчӧмкӧд йитчӧм вӧчӧм рӧскод бергӧдны пӧрадок серти да мындаын, мый урчитӧма Россия Федерацияса Веськӧдлан котырӧн.».

